
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ক্রান্তি মুহূর্তের কবিতা : ৩

সায়াহ্নের ঘণ্টাধ্বনির বিষন্ন আলাপ

ময়লাবোঝাই কানের গহ্বরে
 সুরঙ্গ খুঁজে চলে

পড়ন্ত সুর্য্যের রক্তের ঢেলা

মাথার ভিতরে  রন্ধ্রে রন্ধ্রে

স্যাডিস্টের বল্লমের মতো
 বিষম আঘাত করে

ঘুমন্ত নার্ভের শিরায় শিরায়

ধারালো বিদুৎ কাঁপে

ধীরে ধীরে দেয়ালার নিভৃত শয্যার

কোমল স্পর্শ উড়ে যায়

দূরের পাখীর মতো অস্পষ্ট ছায়ায়


চোখের কোটর থেকে

গণ্ডারের চামের ঠুলি ঠেলে
 এ জোনাকিআলো

লক্ষ বছরের ঘুম কেটে কেটে

ছিটকে পড়েছে ক্ষণিকের অবসরে

শশানের নিঃসঙ্গ গোলাপ থেকে

উঠে আসা হু হু করা হাহাকারে

এ জোনাকি আলো
 নিমেষে চলেছে ছুটে

বিস্ফোরিত অন্ধকারে

চারিদিকে ধ্বসে যাওয়া






বাহান্ন

